
Annotatsiya. Mazkur maqolada tasavvuf ta’'limotining shakllanishi va rivojlanishida muhim ahamiyat kasb etgan
g‘oyaviy va manbaviy asoslar tahlil gilinadi. Xususan, Qur'oni Karim va hadislarning tasavvufdagi o‘rni, ilmi
laduniy, zikr, tavba, zuhd, tavakkul hamda riyozat kabi tushunchalarning ma’naviy-axloqiy mohiyati yoritib
beriladi. Shuningdek, Payg‘ambar Muhammad (s.a.v.) va sahobalarning hayot tarzi tasavvufiy kamolot mezoni
sifatida talqin qilinadi. Muallif tasavvufni islom dinining ajralmas qismi sifatida asoslab, uning insonni ruhiy
poklanish va komillikka yetaklovchi ta’'limot ekanini ilmiy jihatdan asoslaydi.

Kalit so‘zlar: tasavvuf, Qur'oni Karim, hadis, zikr, ilmi laduniy, tavba, zuhd, tavakkul, riyozat, komil inson,
ma’naviy poklik.

Tasavvuf ta’limotining paydo bo‘lishi, uning oziglanish manbalari to‘grisida turli
qarashlar mavjud. Bunday manbalarga misol qilib qur’on, hadis, zikr, zuhd va tavakkul, riyozat
kabilarni misol gilsak bo‘ladi.

Tasavvuf ta’limotining asosiy manbai Qur'on hisoblanadi. Jahon xalqglari falsafasi,
ma’naviyati, madaniyati asosida u qaysi xalq bo‘lishidan qat’iy nazar, u yoki bu mugaddas kitob,
ya'ni Zabur, Tavrot, Injil yoki Qur'on g‘oyalariga tayanish yotadi. Shu asosda har bir xalq
madaniyati va ma’naviyati asosini Qur’on g‘oyalari tashkil etadi. Insonni pok yashashga undash,
nafsni jilovlash, Allohning zoti va sifatlarini bilish, Allohning birligi va borligi, Muhammad
(s.a.v) uning oxirgi elchisi ekanligi farishtalarning qiyomat, jannat va do‘zaxning, o‘lgandan
so‘ng tirilib savol-javobdan o‘tish va shu asosda insonning mangu hayotdagi o‘rni belgilanishiga
ishontirish Qur'onning asosiy g‘oyalari hisoblanadi. Qur’on uslubi o‘ziga xos bo‘lib, unda o‘rni
bilan payg‘ambarlar hayoti ibrat namunasi sifatida keltiriladi. Gunohlar tufayli azoblanishdan
ogohlantirish, qo‘rqitish, Alloh rahmatidan umidvor bo‘lishiga undosh Qur’on uslubida o‘ziga

x0s tarzda bayon qilinadi. Birgina shariat amallarini bajarish bilan cheklanib gqolmay, ruhni
poklash, 0‘zni tanish orqali Yaratuvchini bilish, haq dargohiga maqgbul va loyiq tarzda yashash
Qur’onda olg‘a surilgan asosiy g‘oya hisoblanadi. «Islom madaniyatining Makkasi va barcha
mustaslam xalglarning nurafshon ramzi Qur'oni Karim o‘zining 14 asrlik tarixi davomida
ganchadan-qancha mamlakatlar va allomalar taqdirida tutgan o‘rni badiiy ta’sir sarchashmalari
va nufuzi tufayli chuqur ilmiy va diniy tahlil va tadqiqotlarga sazovordir. Qur'’on mavzulari
islom dinini qabul etgan xalqlar adabiyotiga singib, mahalliy diniy va adabiy oqidayu an’analar
bilan uzviy ravishda bog'lanadi. Islom dini va mahalliy urf-odatlar to‘qimasi asosida o‘zbek
adabiyoti va ilmining shoh asarlari yaratiladi».[1]

Qur'on g‘oyalarining adabiyotga ko‘chishi tasavvuf ta’limotining xalq orasida keng
yoyilishi uchun zamin hozirladi. Boshqacha aytganda, she’riyatda yashirin ma’nolar, tasavvuf
tushunchalariga mo‘ljallangan alohida til paydo bo‘ldi, «lison ul g‘arib» usulida yozilgan
ruboiylar ko‘paydi. Endi adabiyot tasavvufga xizmat qiladigan illyustrativ material bo‘lib
golmay, balki o‘zi tasavvuf g‘oyalarini baralla targ‘ib eta boshladi, aniqrog‘i, tasavvuf g‘oyalari
she’riyat g'oyalariga aylandi.[ 2]

Hadislar. Tasavvuf ta'limotining islomiy manbalaridan yana bir hadislardir.
Payg‘ambarimiz Muhammad alayhissalomning hayoti, yashash tarzi, oila va jamiyatda tutgan
o‘rni, aytgan so‘zlari, davlat va jamiyat boshqgaruvidagi roli, pandu-nasihatlari, fikr-
mulohazalari tasavvufda Qur’ondan keyingi asosiy manba hisoblanadi.

Payg‘ambar hayoti va faoliyati islom dinidagi har bir kishi uchun ibrat namunasi
hisoblanib, musulmonlar o‘z hayotlarida, oila va jamiyatda yuzaga kelgan har bir muammoli
vaziyatda payg‘ambar sunnatlariga mos ravishda harakat qilishni shart deb bilishgan. Shuning
uchun payg‘ambarning oilada va sahobalar oldida aytgan so‘zlari, fikr-mulohazalarida aks
etgan hadislar xalq orasida ko‘rsatma sifatida tarqalib ketgan va milodiy VIII asr o‘rtalarida
ularni to‘plashga qiziqish kuchaygan. Manbalarda ko‘rsatilishicha, VIII asrning o‘rtalaridan
boshlab g‘oyatda rivojlanib ketgan hadislar bilan keyingi ikki-uch asr davomida to‘rt yuzdan
ortiq mualliflar shug‘ullanganlar. Hijriy uchinchi (milodiy to‘qqizinchi) asrda hadis ilmida katta
muvaffaqiyatlarga erishildi. Chunonchi, avvallari hadisshunos olimlar o'z asarlariga o‘zlari
eshitgan hadislarni tanlab (toifalarga bo‘lib tartibga solmay) o‘tirmay, qatorasiga
kiritaveradilar. IX asrga kelib esa ko‘plab muhaddislarning sa’y-harakati bilan hadislar
boblarga va toifalarga bo‘linib, ularning to‘gri va ishonchli (sahih)lari alohida ajratilib, yaxlit
bir to‘plamlar yaratildi. Bu borada ko‘plab yutuqglar qo‘lga kiritilganligi uchun IX asr hadis
ilmining rivojida «oltin davr» hisoblanadi. Chunonchi, butun islom dunyosida eng nufuzli
manbalar, deb tan olingan oltita ishonchli hadislar to‘plamining (assahiyh as-sitta) mualliflari
ham, asosan, mana shu asrda yashab ijod qilganlar. Bu borada dastlab yuksak faoliyat
ko‘rsatgan imom Ismoil al-Buxoriy (810-869), imom Muslim ibn Hattot (819-874) kabi
mashhur muhaddislar o‘zlarining butun islom olamiga mashhur hadislar to‘plamlarini
yaratdilar. Hadislarni maxsus boblar va bo‘linmalar asosida to‘plab, kitob yozish kabi sharafli
ishni ushbu allomalar boshlab berdilar. Ushbu muhaddislarga erishib asar yaratgan imom Abu
[so Muhammad at-Termiziy (824-892), imom Abu Dovud Sulaymon Sijistoniy (817-888), imom
Ahmad an-Nasoniy (830-915), imom ibn Mojja al-Qazviniy (834-886) kabi mashhur olimlar
ham as-Sahiyh (bu asarlar «As-Sunan» nomi bilan ham yuritiladi) nomi bilan asarlar yaratib,
hadis ilmining rivojiga katta hissa qo‘shadilar. Yana shunisi diqqatga sazovorli, mazkur oltita
muhaddisning deyarli hammalari O‘rta Osiyo zaminidan chiqib ijod gilgan olimlardir. Yuqorida

qayd etib o‘tilgan fikrlar hodisalarning ham xalq ijtimoiy hayoti, xususan tasavvuf ta’limotida
eng muhim g‘oyaviy manbalardan biri ekanligini ko‘rsatadi.

Qur'on va hadislar islom olamining yo‘l ko‘rsatuvchi mayog‘i ekan, uning insonni
ma’naviy poklikka yetaklovchi, inson ruhini kamol toptirishga qaratilgan unsurlari ham borki,
quyida shu istilohlar to‘g‘risida fikr yuritamiz.

So‘fiylar aqliy mushohada ortida tag‘in bir mushohada bor, deb hisoblashar, uni ilmi
g‘ayb deb atashardi. Faqgat ilmi g‘ayb vositasida asror ochilar, shu yo‘l bilan qo‘lga kiritilgan
narsa ilmi asror deb atalardi. Tashqi tuyg‘ular vositasisiz mantiqiy qonunlarni bilib
bo‘lmaganidek, ilmi g‘ayb ochadigan narsalarni mantiq ocholmasdi.|3]

Tasavvufga bag‘ishlangan asarlarda kamolga yetgan so‘fiylar ladun ilmidan bahramand
bo‘lishi, bunday kishilarni doimo e’zozlash lozimligi, ularni malomat qilish gunoh ekanligi
uqtiriladi. G‘azzoliyning fikricha, «Balki ulamolardin ul kishi afdini islomga taalluqi bor. [Imni
kishidan o‘rganmoqqa hojati bo‘lmay, 0‘z zotidin ilmi laduniy birla bilg‘ay, bu martaba nihoyati
dushvordur. Bas, bilgilki, anbiyo va avliyolarni kashf va darajalariga tasdiq qilg‘il. Bu toifa
mudbir holidan ogoh bo‘lmoq birla avliyoyi zul ehtiromlarga e’tiqodingni botil gilmag‘il. Ul
kishikim, ilmga va ulamolarga ta’'na va malomat tilini buribdur, albatta, dunyo va oxiratdin
benasiblik nishonasidur.[4]

Zikr. Qur’oni Karimda musulmon kishi bajarishi lozim bo‘lgan amallardan biri sifatida
zikrga alohida e’tibor berilgan. Zikrning tasavvuf ta’limotida tutgan o‘rni beqiyos bo‘lib, uning
Qur’oni Karimda va ko‘plab tasavvufiy adabiyotlarda asosiy unsur sifatida tilga olinishi sababi
zikrning asl mohiyatini anglab olish uchun manbalarda unga berilgan ayrim ta’riflar bilan
tanishib chiqishimiz lozim bo‘ladi. «Tasavvuf lug‘ati»da unga shunday ta’rif beriladi:

«Zikr so‘zlash, bayon qilish, xotirlash, yod aylash, xotirdagini unutmaslik ma’'nolarini
anglatadigan arabcha bir kalima. Tasavvufda bu so‘z g‘aflat va isyon esdan chigarishning ziddi
o‘rnida tatbiq etilgan».

Tadgiqotchilarning aniqlashlaricha, zikr so‘zi Qur'oni Karimda 254 marotaba
takrorlangan ekan. Tasavvuf tariqatlaridagi zikr jarayonlari Qur'ondagi «Ey mo‘minlar, Allohni
kop zikr qilinglar!» («Ahzob» surasi, 41-oyat), «Ollohni ko‘p zikr qilinglarki, shoyad najot
topursiz» («Jum’a» surasi, 10-oyat) kabi hukmlar ta’sirida yuzaga chiqqan. Zikr majlislarida
Allohni yod aylashning uch yo‘li bo‘lgan: istig'for, salovat va asmoi sab’a (Allohning yetti ismi
va ularni zikr etmoq).

Zikr tasavvufdagi har bir tariqatda, har bir tasavvuf ahlining nazdida - barcha qoida, usul
va odoblarning boshidir. Tariqat pirlari va muridlarning zikr foydalari haqidagi umumiy
qarashlari taxminan bunday bo‘lgan: zikr - shaytonga qarshi eng o‘tkir yarog‘-quvar; Ollohning
roziligi va mehriga erishtirar; qalbdan g‘am, qayg‘u va g'ussalarni haydab, dilga quvonch, farah
va kenglik bag‘ishlar; tafakkur va ma’rifatning yuksalishini ta’minlar; har turli yomonliklarning
ildizini quritib, xato va gunohlarning oldini olar-...

Zikr - faqat Allohni yod aylash, uning go‘zal ismlarini eslash emas, balki dil, fikr va
tuyg‘uni Allohga yo‘naltirish, Alloh ila mukammal bir shuuriy, zehniy aloga o‘rnatishdurki, bu
salohiyat hammaga ham nasib etavermagan, ajratilmagan: biri - «zikri ommay, ikkinchisi -
«zikri xos». Zikri omma savobni qo‘lga kiritmoq niyati ila amalga oshirilib, unda zokirning
tabiatida yomon xislatlar, aytaylik, kibr, g‘urur, riyo, hirs, ta’'ma, g‘azab, makr kabilar batamom,
ya’'ni tag-tugi ila barham topgan bo‘ladi. Xoslarning zikri buning aksi: unda nafs tamoman
maglub etiladi va qalb ma’rifat, muhabbat nurlari ila yorishib, tilda ham, dilda ham Alloh

ishgidan boshga hech vaqo qolmaydi. Ammo bunday ulug‘hon sohibi bo‘lmoq uchun qat’iy
intizom, sabr va ixlos bilan zikrga berilishi talab etilgan».[5]

Tasavvuf asarlarida zikrning musulmon kishi tomonidan bajariladigan amallarning eng
savobli, eng xayrlisi ekanligi, uning hatto jihod, zakot, xayr-ehsondan ham yuksak darajada
turishi ta’kidlanadi. Go‘yoki tahorat vujudni poklaganidek, zikr ham inson ko‘nglini poklaydi.
Inson Allohni ko‘p zikr qilish bilan galbini g‘'uborlardan, yuqorida qayd etilganidek, kibr, riyo,
manmanlik kabi bir qator chirkinliklardan tozalaydi. Alloh zikri bilan band bo‘lgan qalbga
shayton yo‘l topa olmaydi, hayotdagi nopok narsalarni unga go‘zal tarzda ko‘rsata olmaydi,
nomagbul ishlarga rag‘bat, moyillik uyg‘ota olmaydi. Tinimsiz zikr bilan mashg‘ul bo‘lgan kishi
ko‘nglida haqiqiy ilohiy ishq hosil bo‘ladi va Alloh ishqi bandani komillikning yuqori
pog‘onalariga ko‘taradi.

Muhammad alayhissalom nuridan so‘ng lohid olami vujudga kelgan. Lohid olami ilohiyot
olami demak, undan keyin jabarut, ya’'ni buyuklik olami va uning ketidan malakut olami-
farishtalar olami yaratildi. Lohum Haq zotini ifodalasa, jabarut nurlardan iborat olamdir,
malakut esa latif nurlardan tuzilgan olam. Ammo aytib o‘tilgan olamlarda shakl-a’raz yo‘q. Bu
xususiyatning jismlar olami bo‘lishi mulk olamiga xos. Mulk olamini shahodat olami yoki olami
nosut ham deydilar. Bulardan tashqari, ayrim nazdiyotchilar badan olami, ya'ni inson olamini
ham alohida olam sifatida qayd etganlar. Chunki inson olami sag'ir (kichik olam) sifatida olami
kabir (katta olam) deb nomlanadigan yuqori olamlarning xususiyatlarini o‘zida aks ettiradi.
Mazkur garash insonning ikki asosdan iboratligini yana bir karra tasdiglaydi.[6]

Yuqoridagi ta’rif va izohlardan ma’lum bo‘ladiki, Alloh o‘zini tanitish maqsadida dastlab
Muhammad nurini va oz navbatida shu nur qoldiqlaridan turli olamlarga mansub bo‘lgan
maxluqotlarni yaratdi. Vujudi tuproqdan yaratilgan insonning ruhi asli pokiza ekanligi, shuning
uchun bu olamda u tinimsiz ibodat, riyozat chekish orqali poklana borishi va asl makoniga pok
holda qaytishi lozimligi tasavvuf adabiyotida qayta-qayta uqtiriladi. Tasavvuf adabiyotida
insonning mudom ma’naviy komillikka, ruhoniy poklikka intilishi ruhning oz asliyatiga pok
holda gaytishiga sa’y-harakat qilishi deb izohlanadi.

Tavba. Tasavvuf ta’limotida muhim o‘rin tutuvchi unsurlardan biri tavba hisoblanadi.
Bunda kishi ozining jamiyat hayotida tutgan o‘rniga tanqidiy nuqtai nazardan qarashi, xulq-
atvori, xatti-harakatidagi salbiy jihatlarni ko‘ra bilishi, shu vaqtga qadar qilgan ishlaridan
pushaymon bo‘lishi va ularni takrorlamaslikka qat’iy qaror qilishi tushuniladi.

Zuhd va tavakkul. Zuhd tasavvufda o‘tkinchi dunyo go‘zalliklari, mol-dunyo, noz-
ne’'matlarga aldanib qolmay, nafs istaklaridan voz kechish, Allohdan tashqari narsalardan
ko‘ngil uzish ma’nolarini ifodalovchi asosiy tamoyillardan biri hisoblanadi. Qur’oni karimning
«Lugmon», «Ankabut», «Kahf», «Muzammil», «Oli Imron», «Hadid» suralarida va bir gator
hadislarda nafsga nisbatan zohid bo‘lish lozimligi qayd etiladi. Tavakkul esa bandaning
faqatgina Allohga suyanishi, o'z ehtiyojlarini faqat allohga aytishi va undagina madad kutishi
ma’nolarini bildiradi. Allohga tavakkul gilgan bandani Allohning 0‘zi qo‘llashi, uni halol taomlar
bilan rizqlantirishi Qur'oni Karimning qator suralarida bayon qilingan.

Riyozat. Qur'oni Karim va tasavvuf ta’'limotida riyozatga alohida urg‘u beriladi. «Oz
yemoq, oz uxlamoq va oz gapirmoq ta’limotini beruvchi va nafsning orzularini tark etib,
ozaytirib, ko‘proq toat-ibodat bilan nafs-u shaytonning orzulariga qarshi kurashish
ma’nosidagi «Majohada» tushunchasi ham tasavvufda oyat-u hadislarga asoslangandir».

Biz yuqorida tasavvufning asosini tashkil qiluvchi Qur’oni Karim va unda ilmi laduniy,
zikr, olamning paydo bo'lishi, tavba, zuhd va tavakkul, riyozat kabi masalalarning berilishi,
hadislar to‘g‘risida fikr yuritdik. Tasavvufda bulardan tashqari, Muhammad alayhissalom va
sahobalarning yashash tarzi haqidagi fikrlar ham borki, ular mazkur ta’limotning islomiy
manbalari hisoblanadi. «Alloh taolo Payg‘ambarimizga (s.a.v) ulug’ xulq, go‘zal odob ato etgan
ediki, sahobalar har bir ishda Rasulullohdan (s.a.v.) ibrat olishga oshiqishar, hatto bu borada
musobaqa qilishar edi. Bunday hol ular orasida tabiiy bir intilishga aylangan, hech kimga erish
tuyulmagan, hech kim bundan uyalmagan ham. Hammalari yaxshilik bilan bir-birlarining
ko‘ngillarini ovlab, Alloh taoloning roziligini istashar, Payg‘ambarimizni (s.a.v.) xursand
qilishga shoshilishar edi»

Payg‘ambarimizning o‘zini tuta bilishi, rahmdilligi, yashash tarzi, atrofdagilarga
munosabati, o'z fikrlarini yumshoq ohangda bayon qilishi atrofdagilarning doimiy e’tiborida
bo‘lib kelgan. Payg‘ambarning xatti-harakati va xulg-atvori islom dinidagi har bir kishi uchun
namuna bo‘lib kelgan. Tariqat pirlaridan biri Umar Foruh Saydo al-Jazariy Payg‘ambar va
sahobalar odobi haqgida quyidagi fikrlarni bayon qilgan:

«Islom dini odob tamoyillarini ham eng go‘zal va mukammal tarzda ko‘rsatadi. Inson
ota-onasiga, ahli ayoliga, farzandlariga qanday muomalada bo‘lishi kerak - bu masalalarga
oydinlik kiritdi.

Payg‘ambar (s.a.v.) va sahobalar hayot tarzi haqida tasavvufiy adabiyotda keng
ma’lumot berilganligi bois yuqoridagi fikrlar bilan cheklanamiz.

Tasavvuf ta’limotining ijtimoiy mohiyati va g‘oyaviy manbalari bo‘yicha quyidagicha
xulosalarga kelish mumkin:

Tasavvuf tushunchasiga manbalarda turlicha ta'’rif berilgan bo‘lsa-da, ular mazmun
jihatidan umumiy bir yaxlitlik hosil qiladi.

Tasavvuf ta’'limotining paydo bo‘lishi bevosita islom dini bilan bog‘ligdir. Uning kelib
chiqishini g‘arb mistitsizmi bilan boglash yoki boshqa dinlardan islom diniga o‘tgan degan
qarashlar bir yoglama bo‘lib, ular ilmiy asosga ega emas.

Musulmonlarning muqaddas kitobi - Qur'oni Karim va undagi insonni ma’naviy
poklikka undovchi fikrlar tasavvuf ta’limotining asosini tashkil giladi. Undagi ilohiy ilm, zikr,
olam, tavba, zuhd, riyozat kabi masalalar tasavvufning asosiy mavzulari, tamoyillari
hisoblanadi. Tasavvufdagi maqomlarning belgilanishida ham shu masalalar hamda Payg‘ambar
(s.a.v.) bilan bog‘liq holatlar e’tiborga olingan.

Xulosa qilib aytganda, tasavvuf islom dinining o‘zagi bo‘lib, uning mohiyatini o‘zlikni
anglash orqali Haqni tanish, nafsni jilovlash, Payg‘ambar (s.a.v.) xulqi bilan ahloqlanishi va shu
yo‘l bilan Alloh roziligiga erishish, loyiq va magbul bo‘lishdan iborat. Tasavvufning asosini esa
Qur’oni Karim va hadislar, Rasululloh (s.a.v.) va sahobalar hayotlari tarzi tashkil etadi.

